
I. ОПШТИ ИНФОРМАЦИИ
	На Конкурсот за финансирање проект од национален интерес во културата од областа на меѓународната соработка за учество на Република Северна Македонија на 20. Интернационална изложба на архитектурата во Венеција, што ќе се одржи од 8 мај до 21 ноември 2027 година во организација на „Венециско биенале“ (La Biennale di Venezia) https://www.labiennale.org/en/architecture/2027, Министерството за култура и туризам ќе поддржи проект во една од следниве категории: 
1. Изложба/проект на архитект
2. Изложба/проект на група архитекти.
II. ПРИОРИТЕТИ
 
Министерството за култура и туризам, за претставување на претстојната                               20. Интернационална изложба на архитектурата во Венеција во 2027 година, ќе поддржи проект што треба да одговори на генералната тема зададена од кураторите на изложбата, Ванг Шу (Wang Shu) и Лу Венју (Lu Wenyu):
„Да се создава архитектура – за можноста на коегзистенција во соочување со реалноста“ (Do Architecture — For the Possibility of Coexistence Facing a Real Reality) 
Темата означува значително поместување од шпекулативните и технолошки ориентирани архитектонски дискурси кон архитектура сфатена како конкретна, материјална и длабоко втемелена во местото. Наместо архитектурата да биде предмет на теоретизирање или визуелно претставување (слика, репрезентација итн.), кураторите повикуваат таа повторно да стане чин на создавање – процес што се темели на градење, занаетчиско знаење, непосреден контакт со материјалите и чувствителност кон локалниот контекст.
Основната идеја на Биеналето е дека архитектурата треба повторно да се поврзе со реалниот живот. Според кураторите, современата архитектура сè повеќе се оддалечува од човечкото искуство поради прекумерната концептуализација, комерцијализација и доминацијата на дигиталните слики. Наместо тоа, тие предлагаат архитектура што произлегува од непосредното искуство на просторот, процесот на градење и секојдневното живеење.
Една од најзначајните особености на изданието во 2027 година е силниот акцент на локалното знаење. Надоврзувајќи се на сопствената практика на студиото Amateur Architecture Studio, кураторите ја истакнуваат вредноста на вернакуларните традиции, повторната употреба на постојните материјали, поправката наместо замената и градежните техники што произлегуваат од специфичниот културен и географски контекст. Одржливоста не се разгледува исклучиво како технолошки предизвик, туку како културна, општествена и материјална практика.
Посебно внимание се посветува и на рехабилитацијата на занаетчиското знаење. Биеналето ја доведува во прашање доминантната логика на забрзано и стандардизирано глобално градење, промовирајќи побавни и попромислени процеси кои ги зачувуваат локалните вештини, човечкото искуство и регионалниот идентитет. Рачната работа, конструктивните техники и знаењето содржано во самиот процес на создавање се третираат како рамноправна форма на архитектонско знаење во однос на дигиталните иновации.
Во целина, Венециското биенале на архитектурата 2027 претставува повик за враќање кон суштинските вредности на архитектурата: одговорно градење, почитување на постојното, зачувување на културната меморија и создавање услови за коегзистенција помеѓу луѓето, материјалите, технологиите и пејзажите. Наместо архитектура на спектаклот, ова издание предлага архитектура што произлегува од реалноста и одговорно се однесува кон светот што го населуваме.

III. УСЛОВИ ШТО ТРЕБА ДА ГИ ИСПОЛНИ УЧЕСНИКОТ НА КОНКУРСОТ

1. Изложба/проект на архитект 
	Министерството за култура и туризам ќе поддржи пријава поднесена од правно лице за претставување изложба/проект на архитект/автор кој:
– има континуирана и активна творечка дејност над 12 години и  
– има реализирано/изведено/ јавно презентирано најмалку 5 архитектонски проекти во Република Северна Македонија или во странство и
– има учествувано на домашни или на меѓународни самостојни или групни изложби од областа, или е добитник на домашни или меѓународни награди и/или признанија од областа на архитектурата и
– во реализацијата на изложбата/проектот соработува со екипа од стручни лица од областа.*

* Куратор, комесар и други стручни соработници.


2. Изложба/проект на група архитекти
	Министерството за култура и туризам ќе поддржи пријава поднесена од правно лице за претставување изложба/проект на група архитекти/автори кои:
– имаат континуирана и активна творечка дејност над 10 години (секој поединечно) и
– имаат реализирано/изведено/јавно презентирано најмалку 3 архитектонски проекти во Република Северна Македонија или во странство (вкупно) и
– имаат учествувано на домашни или на меѓународни самостојни или групни изложби од областа (секој поединечно), или се добитници на награди и/или признанија од областа на архитектурата (секој поединечно) и
– во реализацијата на изложбата/проектот соработуваат со екипа од стручни лица од областа.*

* Куратор, комесар и други стручни соработници.
	



IV. КРИТЕРИУМИ ЗА ЕВАЛУАЦИЈА

      Евалуацијата на квалитетот на проектот ќе се врши во согласност со:
· јасна содржинска конципираност на проектот како одговор на темата на Биеналето;
· актуелноста на проектот;
· детален опис на техничката изведба на проектот;
· јасната и стручна конципираност на структурата на уметничкиот проект (со прилози: технички цртеж или макета или 3Д-проекција);
· афирмативните ефекти од реализацијата на проектот и план за промоција).

Забелешка: 
· Селекцијата на проектите ќе се врши во согласност со исполнетите приоритети, услови и критериуми за евалуација на проектите. 
· Обезбедувањето простор за претставување во Венеција е обврска на носителот на проектот.

  ЗАДОЛЖИТЕЛНИ ДОКУМЕНТИ 

Задолжително треба да се приложат следниве документи/материјали:
1. Уредно и целосно пополнета Пријава;
2. Детален oпис на проектот (не повеќе од три страници), придружен со графички прилози: технички цртежи и макета или 3Д-визуелизација;
3. Прецизен план и динамика на активностите за реализација на проектот со листа на сите вклучени субјекти и нивната улога во проектот;
4. Дополнителни материјали (визуелни или аудиовизуелни) што авторите на проектот ги сметаат за соодветни, а се однесуваат на предлог-проектот;
5. Дополнителни материјали кои се однесуваат на авторската екипа (биографија, каталози, прилози и др. на архитектот/архитектите, авторот/кураторот на проектот, комесарот на проектот, како и на другите  лица вклучени во проектот);
6. Документ (изјава или преддоговор) со кој се потврдува согласноста  за учество на архитектот/архитектите, кураторот, комесарот на проектот, како и на другите лица вклучени во проектот;
7. Соодветен документ (согласност/изјава/преддоговор) доколку од проектот произлегува обврска за регулирање на авторските права;
8. Документи/докази со кои се потврдува исполнувањето на условите од точката III (брошури, програми и сл.);
9. Документ за регистрирана дејност издаден од Централниот регистар на Република Северна Македонија што не е постар од 6 месеци, со исклучок на единиците на локалната самоуправа, националните и локалните установи и другите правни лица чиј основач е Република Северна Македонија;
10. Преписка со која се потврдува комуникација за обезбедување простор за претставувањето на изложбата/проектот.


Забелешка: Комисијата има право да побара дополнителни материјали за проектот. 
























П  Р  И  Ј  А  В  А

	1. Име/назив на учесникот на Конкурсот
	

	Лице одговорно за реализацијата на проектот
	

	Адреса
	

	Телефон/е-адреса
	

	
	

	2. Наслов на проектот
	

	
	

	3. Автор на проектот
	

	Име и презиме
	

	Звање
	

	Телефон/е-адреса
	

	Биографија, реализирани национални и меѓународни изложби, награди, критики
	

	
	

	4. Куратор на проектот
	

	Име и презиме
	

	Звање
	

	Телефон/е-адреса
	

	Биографија, реализирани национални и меѓународни изложби, награди, критики
	

	
	

	5. Комесар на проектот
	

	Назив на националната/локалната установа
	

	Раководно лице
	

	Телефон/е-адреса
	

	Биографија, реализирани национални и меѓународни изложби, награди, критики
	

	
	

	6. Соработници вклучени во проектот
	

	 (име, презиме, функција, телефон/е-адреса)
	

	
	

	7. Краток опис на проектот
	

	
	

	8. Наведете ги дополнителните материјали што ги приложувате кон проектот
	

	
	

	9. Вкупно потребни средства за реализација наведени по намени (изразени во денари и бруто-износи)
	

	Трошоци за продукција
	

	Патни и транспортни трошоци
	

	Дневни трошоци
	

	Трошоци за сместување
	

	Изработка на каталог, плакат и покана
	

	Организациски  трошоци (детално наведени)
	

	Услуги од трети лица
	

	Друго (детално наведени)
	

	 
	

	10. Структура на приходите
	

	Министерство за култура и туризам
	

	Локална самоуправа
	

	Сопствено учество
	

	Други извори на финансирање
(спонзорства, донации...)
	



									
Забелешка: Потребна е целосна финансиска конструкција за секоја ставка одделно. 



	
Датум
	
	
	

Потпис на учесникот на Конкурсот

